
An teanga choir

Thainig Eireannaigh ina rabharta isteach i gcoilineacht Victoria sa 194 haois, agus thug a bhformhér leo an
Ghaeilge. Anois, agus taighde a dhéanamh ar stair na teanga in oirdheisceart na hAstraile, tugann corrscéal
léargas beo ar na daoine a labhraiodh i.

Orthu sin bhi John Waldron (Sean de Bhaldraithe), poéilin. Bhi férsai pdilineachta na coilineachtai uile lan
d’Eireannaigh, agus bhi iomré ar leith le Waldron — iomra a leath i ndiaidh a bhais de bharr leabhair a d’fhoilsigh
John Marzorini faoi.! T4 eolas eile againn air 6 lamh Dhaithi O Dhomhnaill, duine aitheantais le Waldron a raibh
Gaeilge ag a mhuintir.”

In aice le Tuaim a rugadh Waldron. In aois a shé bliana déag bhain sé Manchain amach agus gan aige ach
Gaeilge, mas fior d’fhear scriofa an scéil. Thug sé Béarla leis de réir mar ba gha agus é ina phrintiseach
innealtoireachta, agus bhi an teanga sin ar a thoil aige nuair a thainig sé go dti Melbourne sa bhliain 1874.

An uair sin bhi an chathair ag borradh: cathair vearandai agus ghairdini, tithe moéra galanta ann agus foirgnimh
phoibli ba ghalanta fds, tithe beaga suaracha freisin agus slumanna, sraideanna a bhi ina ndeannach sa samhradh
agus ina phluda sa gheimhreadh, agus cuimhne f6s ag daoine ar ruathar 6ir na gcaogaidi. Bhi obair le déanamh
ag an bhférsa péilineachta ar na srdideanna agus sna lanai bréana, agus is iomai Eireannach a chuir uime an éide.

Deir an Domhnallach gur minic a bhaineadh Waldron tairbhe as a chuid Gaeilge agus ¢ ina phoilin. T4 scéal aige
féin agus ag Marzorini faoi 6caid den saghas sin, cé go bhfuil difriochtai beaga idir an da leagan.

Waldron a fuair amach carbh as don cheamachan gioblach bocht a fuarthas ar fan i mbruacha Melbourne agus
airc air. Cuireadh ‘fuaidireacht’ ina leith mar sheift chun didean a thabhairt dé. Ni raibh focal Béarla aige, agus
tugadh chun Melbourne é chun go bhfaighfi amach carbh as do6. De réir chuntas an Domhnallaigh, chuaigh
Alfred Burvett, bleachtaire iomraiteach a raibh Fraincis, Spainnis agus lodailis aige, chun cainte leis an bhfanai
ach theip air ciall a bhaint as a chuid cainte agus chuir i gcéill gur Slavach a bhi ann. Nuair a chuala Waldron an
scéal duirt sé: ‘Fear de mo chinedl féin ¢, b’fhéidir’. Chuaigh sé chun cainte leis an bhfanai: ‘An dtuigeann tu
Gaeilge?’ a ddirt sé. ‘Tuigim go maith,” a ddirt an fear eile.” Deirtear go raibh Waldron in ann airgead agus obair a
fhail d6, agus gur fhoghlaim an fanai Béarla faoi dheireadh. Crioch rathtil, mas fior bréag é an scéal.

Td An Liibin buioch den Dr Val Noone, a tharraing dr n-aird ar an scéal seo.
G efeeedies
Anois
Litrit1 agus gramadach na Gaeilge: cra croi na nGaeilgeoiri (n6 cuid acu), agus leigheas air faoi dheireadh. Anois
an leigheas sin, pacdiste de chuid Cruinneog, an dream a bhronn GaelSpell agus Ceart ar an saol. Foras na

Gaeilge a mhaoinigh é agus oibrionn sé tri Microsoft Wor. GaelSpell agus Ceart le chéile in aon phacaiste amhain,
mar a deir lucht a bheartaithe, agus storchiste Gaeilge mar chuid de.

' Marzorini, John M.. John Waldron, the Hercules of the Victorian Police Force, Melbourne: Tocsin Office Print 1899.

’ Ba dhearthiir ¢ leis an Dr Nioclas O Dombhnaill, scolaire Gaeilge den scoth a bhfuil a leabharlann 4 gcaomhnu
anois ag an Larionad Léinn, Coldiste Naomh Muire agus Colaiste Newman, Ollscoil Melbourne.

Marzorini a chuireann sios ar an gcomhra seo.




Deirtear go bhfuil siad ag obair ar roinnt diseanna eile, rudai a d’oirfeadh don iPad agus do ghuthdin phdca. Is
léir anois gur mor an rath a d’fhéadfadh a bheith ar fheidhmchlair den saghas sin i saol na Gaeilge, agus nach ga
go mbeadh na haiseanna sin gan sult.

Gaeilge an Uachtarain

Seachtar iarrthéiri ata ag iarraidh an Uachtarantacht a bhaint amach in Eirinn, agus creideann siad uile gur chéir
don Uachtaran Gaeilge a bheith ar a thoil aige.4 Nil aon amhras na go bhfuil duine acu in ann ag an obair cheana:
Micheél D. O hUiginn, iar-Aire Gaeltachta. Maire Nic Giolla fosa a chuir tus leis an ealain seo nuair a chuir si de
dhua uirthi féin an teanga a fhoghlaim tar éis di an post a fhail sa bhliain 1997.

Combhartha eile ar theip na Gaeilge éigeantai i scoileanna na Poblachta is ea an oiread sin iarrthoéiri suntasacha a
bheith gan liofacht sa teanga. Ta iarrthéir 6n Tuaisceart (an tUasal McGuinness) sa ras freisin, agus é ag iarraidh
faobhar agus feabhas a chuir ar a chuid Gaeilge. Is cuid suntais é an dualgas ata ar na hiarrthdiri (dar leo féin) an
teanga a chur ar taispeaint, ni mar shamhailchomhartha amhain ach mar rud beo briomhar chomh maith.
B’fthurasta doéibh a bheith sasta leis an siombalachas, mar is gnach i gctrsai polaitiochta, ach ni mar sin don
dream seo. Cuireadh agallamh ar Mhaire Nic Giolla fosa ar Raidié na Gaeltachta agus ba liofa an chaint a bhi
aici. Ni bheadh suil agat lena mhalairt 6 aon Uachtaran eile anois.

B’fhéidir nach ndéanfadh liofacht an Uachtarain ach an siombalachas a threisiti. Ma ta an béal is meastla sa tir i
bhfeighil na Teanga Beannaithe, té an jab déanta: ta cead ag muintir na hEireann a rogha rud a dhéanamh agus
cloi lena dteanga dhtichais — Béarla.

IR R R
Teangacha iasachta, teangacha baile

Ta teangacha iasachta ag dul i léig i scoileanna na Breataine agus na hFireann araon. Sa Bhreatain duirt
oideachasai mor le ra le déanai go bhfuil na daltai a bhi ag déanamh staidéir ar Fhraincis, ar Ghearmainis n6 ar
Spainnis ag éiri chomh neamhlionmhar le lucht Laidine né Gréigise. Aibhéil bheag an méid sin, b’fhéidir, agus ni
raibh teangacha réldidir riamh ag leibhéal an GCSE, cé go bhfuil difriocht shuntasach idir an 350,027 dalta a
rinne teanga eile sa bhliain 1995 agus an 154,221 a rinne é i mbliana. Duirt mo dhuine, mar sin féin, go raibh
easpa dith teangacha ag lagi chumas iomaiochta na tire thar lear. T4 imni ar an Runai Oideachais freisin. Duirt
sé gur mhaith leis daltai a chur ag foghlaim teangacha iasachta in aois a gctig bliana d’aois, agus (ctrsai brabaigh
aris) dairt gurbh fhia do scoileanna lucht gno, go hairithe easportalaithe, a thabhairt isteach chun tabhacht na
dteangacha a aitit ar na daltai. Ni docha, afach, go bhfuil greim moér ag an lucht gné céanna ar aon teanga
seachas Béarla.

An port céanna atd Acadamh Rioga na hEireann, agus tuarascail curtha amach ag coiste da chuid faoi theangacha
sna scoileanna. Cuireadh in itl go raibh Fire ar an mbeagan tiortha san Eoraip nach bhfuil teanga iasachta ina
habhar éigeantach ag pointe éigin sa churaclam. In Eirinn ata an céatadéan is airde de dhaoine san AE a deir nach
bhfuil acu ach a dteanga dhuchais. Mar a duirt an tOllamh Maeve Conrick, cathaoirleach an choiste, da luaithe a
théann tG i mbun teanga eile a fhoghlaim is ea is fearr, agus ta baint ag cumas teanga le seiftialacht,
cumadodireacht agus cumas caidrimh. Duirt si (mar a daradh sa Bhreatain) gurb é cumas iomaiochta na tire a
bheadh thios leis an dith seo teangacha. Nior chuir an Roinn roimh an tuarascail ach failte phatuar, afach, agus
fonn uirthi rudai eile ar nés na matamaitice a neartd. Tar éis an tsaoil, theip uirthi go dti seo an Ghaeilge féin a
chur 4 muineadh le héifeacht.

San Albain, afach, ta dul chun cinn éigin & dhéanamh maidir leis an nGaidhlig. T4 ochtar mac léinn & dtraenail
mar mhuinteoiri medmscoile Gaidhlig agus seacht mic léinn déag & dtraenail mar mhuinteoiri bunscoile. Fuair
siad deontais 6 Bhord na Gaidhlig, agus ta tumchdrsa seachtaine ann do mhtinteoiri ata ag obair tri Bhéarla faoi

‘Cupla focal na n-iarrthoéiri sa rds go hAras an Uachtardin,” Sean Tadhg O Gairbhi, The Irish Times, 12/10/2011.




lathair. Agus ta carsai nios faide ann — cdrsa bliana ata a reachtail ag Sabhal Mor Ostaig agus Ollscoil Obar
Dheadhain. Dealraionn sé, tar éis an tsaoil, go bhfuil an Ghaidhlig, d4 laghad lucht a labhartha, i mbéal ré nua.

Damba na dTri Altan

Ni hé Damba na dTri Altan an damba is mo sa tSin, na ni hé an ceann a sholathroidh an méid leictreachais is mo;
ach is é an damba is conspoidi ¢, fit1 i dtir a thogala. Ni rud é nach bhfuil tairbhe le baint as. Bacann sé na tuilte
méra a d’fhag michlt ar an Yangtse riamh agus ba chuis le suas le 18 millitn duine a ruaigeadh lenar linn.
Baineann sé an faobhar den rabharta id agus, chomh maith leis sin, ligeann sé do bhaid iompair an abhainn a
shitl i bhfad nios éasca. Agus ta buntaiste eile leis ba dheacair a shart i dtir ata chomh spleach sin ar an ngual: is
féidir leis laghdt 31 millitin tonna a dhéanamh ar tisaid an ghuail in aghaidh na bliana. Is bac é seo ar 100 millitin
tonna d’astichain ghas forthéimh, ar mhilliin tonna de dhé-ocsaid sulfair agus ar 10,000 tonna d’aonocsaid
charboin, gan tracht ar abhar nimhe eile.

B’thada an damba & ghoradh. Sa bhliain 1911 bhi Sun Yat-sen, ceannaire cumasach, ag smaoineamh ar é a thégail;
ina dhiaidh sin bhi sé ina dbhar machnaimh ag Chiang Kai-shek, ag na Seapanaigh, ag na Meiriceanaigh agus ag
Mao Zedong. Sa bhliain 1992 thoiligh Comhdhail Néisitinta an Phobail leis, cé gur léir go raibh imni ar roinnt
mhaith teachtai faoi, agus chuathas i mbun tégala. Tionscadal ollmhdr a bhi ann, agus léirigh sé cumas agus
abaltacht innealtéiri na tire. Ta an staisitin cumhachta is mé ar domhan ann agus cuid de na tuirbini is éifeachtai,
rud nér tharla gan chostas: beidh ar na damba luach 250 billitin yuan de leictreachas a dhéanamh chun an costas
sin a chuiteamh. Deirtear gur gd méadu 8% a dhéanamh ar an méid leictreachais gach bliain chun cos a
choinneadil leis an olltairgeadh naisitinta.

Ach leanann an chonspdid agus ni gan chuis é. Ar na fadhbanna is mé ta an deascadh. Tagann timpeall 40
millitin tonna d’ithir isteach sa Yangtze in aghaidh na bliana, ithir atd ag carnadh sa damba féin in it dul le sruth
mar a dhéanadh chun ceantair sios an abhainn a neartt agus a shaibhria. Deirtear gurb é an carnadh seo is ctiis le
diobhail a dhéanamh d’organaigh ‘bheantacha’ — organaigh a mhaireann ar an ngrinneall agus a mbeadh neart
acu le fail sa Yangtze. Thairis sin de, baineann sé go mor d’éifeacht an damba ar gach sli eile agus fuinneamh an
tsrutha i gceist. Chomh maith leis sin, t& maidhmeanna sléibhe ag titim amach nios minice anois os cionn an
damba de bharr éiri an uisce.

Fadhb eile is ea na creathanna taltn. Ta dha éadan ar an damba - suas an abhainn agus sios an abhainn - agus
b’fhéidir go mbrisfi an chéad éadan tid de bharr mhedchan uafasach an uisce agus bhogadh an talaimh. Réigitn é
ata seancleachta leis na creathanna taltn agus ba dheacair do dhamba ata chomh fada leis an mBreatain teacht
slan.

Thairis sin de, ta uisce driodar ag cruinniti sa damba, agus os cionn billitin tonna de ag teacht isteach san abhann
in aghaidh na bliana. Constaic dhoshéraithe ata roimhe anois.

Bhiodh na htidarais ar a ndicheall ag mtichadh diospdireacht faoin tionscadal, ach le tamall de bhlianta anuas ta
siad & admhail go bhfuil fadhbanna mdra éiceolaiocha, sdisialta agus geolaiocha ag baint leis. Thoiligh Wen
Jiabao féin, an Chéad Aire, le raiteas de chuid na Combhairle Stait a chuir in il go raibh an fadhbanna sin ann
agus go gcaithfi iad a fhuascailt. Rinneadh tagairt ar leith d’aistriti na ndaoine, do chtrsai éiceolaiochta agus do
chonttirt gheolaioch. Tathar ag tracht ar chérais rabhaidh, ar dhaingnid na mbruach, ar chosaint na
timpeallachta agus ar bhreis chtitimh ar chaillteanais. Ta dreamanna airithe ag aititt hidreachumhachta ar na
htidarais fds, ach td dreamanna eile ag cur ina coinne chomh diograiseach céanna agus iad ag cuimhneamh ar an
diobhail shéisialta agus éiceolaioch. Agus td namhaid eile ann — an triomach. Thanaigh sin an sruth go dona nios
luaithe i mbliana, agus ma théann uisci uachtair na habhann i laghad de dheasca chtld na foinse i sléibhte na
Tibéide, ni fhagfar sa damba ach uisce marbh.

Fothoradh maith a bhi ar an scéal seo. Suas an abhainn 6n damba bhi 50% den talamh faoi chrainn sna caogaidi;

anois nil ach 10% mar sin, rud a chuireann le treise na dtuilte. Anois ta an Rialtas ar a dhicheall ag cur breis ceann
—ni amhain sa cheantar sin ach in diteanna eile chomh maith.

Le léamh:




‘China warns of 'urgent problems' facing Three Gorges dam,’” Jonathan Watts, The Guardian, 20/5/11.

http:/ /www.internationalrivers.org/en/china/three-gorges-dam: Cuntas ar fhadhbanna an damba.

http://www.washingtonpost.com/wp-stv/inatl/longterm/china/stories/death081798 htm: ‘Untamed Waterways

Kill Thousands Yeatly, Michael Latis, The Washington Post, 17/8/98.

Mura mian leat An Liiibin a fhail, cuir teachtaireacht da réir chun rianach@optusnet.com.au n6 chun

coling.ryan@ato.gov.au.

If you do not wish to receive this newsletter, please send an email accordingly to rianach@optusnet.com.au or to
coling.ryan@ato.gov.au.




Leaganacha simplithe

An teanga choir

In aice le Tuaim i gContae na Gaillimhe a rugadh John Waldron, poéilin Astralach a bhi beo an naou
haois déag. Bhi sé sé bliana déag nuair a thainig sé go dti Manchain, agus ni raibh aige ach Gaeilge.
D’fhoghlaim sé Béarla agus é ina phrintiseach innealtéireachta. Bhi Béarla ar a thoil aige® nuair a
thainig sé go dti Melbourne na hAstraile sa bhliain 1874.

An uair sin bhi an chathair ag borradh, agus bhi ga le péilini. Chuaigh Waldron féin sna péilini da
bharr.°

Deirtear gur minic a bhaineadh Waldron tairbhe as a chuid Gaeilge agus é ina phdilin. L4 amhain
fuair siad fear bocht gioblach ag dul ar fan faoin tuath. Ni raibh focal Béarla aige, agus tugadh chun
Melbourne é. Bhi bleachtaire” ann a raibh ceithre theanga aige agus chuaigh sé chun cainte leis an
bhfear bocht. Theip air ciall a bhaint as caint mo dhuine.® Thainig Waldron agus cuir suim sa scéal.
Chuaigh seisean chun cainte leis an bhfanai. ‘An dtuigeann ta Gaeilge?’ a duirt Waldron. ‘Tuigim go
maith,” a duairt an fear eile. Bhi Waldron in ann airgead agus obair a fhail d6, agus d’fhoghlaim an
fanai Béarla faoi dheireadh.

Teangacha iasachta, teangacha baile

T4 teangacha iasachta ag dul i léig i scoileanna na Breataine agus na hEireann. Is beag dalta sa
Bhreatain a dhéanann staidéar ar Fhraincis, ar Ghearmainis né ar Spainnis anois. Deir an Runai
Oideachais gur mhaith leis daltai a chur ag foghlaim teangacha iasachta in aois a gcuig bliana d’aois.
Deirtear go ndéanfar dochar do chumas iomaiochta® na tire de cheal teangacha.

Deir Acadamh Rioga na hEireann an rud céanna faoi Eirinn. In Eirinn atd an céatadan is airde de
dhaoine san Aontas Eorpach a deir nach bhfuil acu ach a dteanga dhtchais. Molann an tAcadamh go
neartofai na teangacha sna scoileanna gan mhoill, ach b’fhearr leis an Roinn Oideachais rudai eile a
neart, ar nés na matamaitice.

San Albain, afach, ta dul chun cinn éigin & dhéanamh ag an nGaidhlig. Ta a lan mac 1éinn a dtraenail
mar mhuinteoiri tri Ghaidhlig, agus ta cursai Gaidhlig ar fail ag muinteoiri ata ag obair tri Bhéarla
ach ar mhaith leo muineadh trid an teanga eile.

Damba na dTri Altan

Is é Damba na dTri Altan an damba is consp6idi sa tSin é. Ni damba gan mhaith ar fad é. Cuireann sé
srian leis na tuilte méra, agus ligeann sé do na baid Abhainn mhér Yangze a shial'® i bhfad nios
éasca. Gineann sé moéran leictreachais, agus ta nios 1 guail 4 Gisaid da bharr.

B’fhada daoine ag smaoineamh ar an damba sin a thégail. Sa bhliain 1992 thoiligh Comhdhail
Naisiinta an Phobail leis. Tionscadal ollmhér a bhi ann, agus léirigh sé abaltacht innealtéiri na tire.
Ta an staisiin cumhachta is mé ar domhan ann.

* Bhi Béarla ar a thoil aige — he was fluent in English
° D4 bharr — as a result
7 Bleachtaire - detective
® Mo dhuine — ‘my man’ — the person I was talking of.

Cumas iomaiochta - competitiveness
"% (abhainn) a shidl — travel along (the river)




Ar na fadhbanna is mé'! ta carnadh an deascaidh.!? Fanann an ithir sa damba in ait dul sios an
abhainn. Déantar dochar freisin d’organaigh’® beaga a mhaireann ar an ngrinneall. Chomh maith leis
sin, tA maidhmeanna sléibhe'* ag tarlu nios minice anois os cionn an damba de bharr éiri an uisce.
Fadhb eile is ea na creathanna taltin.'® Is mor an baol iad sa réigiun sin agus agus b’fhurasta déibh
dochar a dhéanamh do bhallai an damba. Thairis sin de,® ta uisce driodair'” ag cruinnit sa damba in
ait scaipeadh mar a dhéanadh sé.

Admhaionn na huidarais anois go bhfuil fadhbanna moéra éiceolaiocha, séisialta agus geolaiocha ag
baint leis an damba. TA dreamanna airithe sa tSin ag moladh na hidreachumhachta'® fés, ach ta a
lan daoine eile ag cur ina choinne.

"' Ar na fadhbanna is mé — among the biggest problems
" Carnadh an deascaidh — accumulation of sediment

" Orgdnaigh - organisms

" Maidhmeanna sléibhe - avalanches

" Creathanna taltn - earthquakes

' Thairis sin de — in addition

"7 Uisce driodair — waste water

'* Hidreachumacht - hydropower




